ՀԻՄՆԱՎՈՐՈՒՄ

		Համաձայն Հայաստանի Հանրապետության Սահմանադրության 184-րդ հոդվածի  1-ին մասի, համայնքն ունի հողի, ինչպես նաև այլ գույքի նկատմամբ սեփականության իրավունք։ Նշված սահմանադրական կարգավորումը իրացված է Հայաստանի Հանրապետության ներպետական օրենսդրության շրջանակներում, մասնավորապես՝ 
ՀՀ քաղաքացիական օրենսգրքում և «Տեղական ինքնակառավարման մասին» ՀՀ օրենքում:
		ՀՀ քաղաքացիական օրենսգրքի 166-րդ հոդվածը սահմանում է սեփականության իրավունքի սուբյեկտների ցանկը, համաձայն որի, գույքը կարող է գտնվել քաղաքացիների, իրավաբանական անձանց, ինչպես նաև Հայաստանի Հանրապետության կամ համայնքների սեփականության ներքո:
		Հայաստանի Հանրապետության Սահմանադրության 184-րդ հոդվածի  3-րդ մասի կարգավորումների համատեքստում, համայնքի ավագանին օրենքով սահմանված կարգով տնօրինում է համայնքի սեփականությունը: Նշված սահմանադրական կարգավորման էությունը կայանում է նրանում, որ համայնքի ավագանին է սահմանում համայնքի սեփականություն հանդիսացող գույքի տիրապետման, օգտագործման և տնօրինման, մեկ բառով բնութագրելի՝ կառավարման հետ կապված պարտադիր վարքագծի կանոնները, որոնց հիման վրա համայնքի գործադիր մարմինը՝ համայնքի ղեկավարը (համայնքապետարանի աշխատակազմի միջոցով) կազմակերպում է համայնքի սեփականություն հանդիսացող գույքի տնօրինման վարչարարական և քաղաքացիաիրավական գործընթացները:
		Հարկ է նկատել, որ «Տեղական ինքնակառավարման մասին» ՀՀ օրենքի 12-րդ հոդվածը սահմանում է համայնքի պարտադիր խնդիրների ցանկը, որոնց լուծմամբ ապահովում է համայնքի կայուն կենսագործումը: Օրենքով սահմանված համայնքի պարտադիր խնդիրների ցանկում երրորդը՝ համայնքի գույքի կառավարումն է: Գույքի կառավարմանը միտված բազմաթիվ իրավակարգավորումներ են նախատեսված  «Տեղական ինքնակառավարման մասին» ՀՀ օրենքով, սակայն արժանահավատ է դիտարկել այդ կարգավորումներից մի քանիսը, որոնք ընկած են սույն հիմնավորման համար սկզբնաղբյուր հանդիսացող ավագանու որոշման նախագծի ինստիտուցիոնալ հիմքերում:
		Այսպես՝ «Տեղական ինքնակառավարման մասին» ՀՀ օրենքի 18-րդ հոդվածի 1-ին մասի 32-րդ կետի համաձայն, համայնքի ավագանին հաստատում է համայնքի սեփականության ամենամյա գույքագրման փաստաթղթերը, նույն օրենքի 77-րդ հոդվածի  կարգավորումների համատեքստում՝ 
· համայնքի սեփականություն հանդիսացող գույքը համայնքի ղեկավարը ենթարկում է ամենամյա պարտադիր գույքագրման, որը ներկայացվում է ավագանու հաստատմանը.
· Ամենամյա պարտադիր գույքագրման փաստաթղթերը ներկայացվում են ավագանու հաստատմանը:
Օրենսդրական վերը մեջբերված կարգավորումների շրջանակներում, համայնքի ղեկավարին վերապահված է պարտավորություն ամենամյա պարտադիր գույքագրում իրականացնելու տեսանկյունից, իսկ համայնքի ավագանու մասով՝ ամենամյա պարտադիր գույքագրման փաստաթղթերը հաստատելու մասով:
«Վեդի համայնքի սեփականություն հանդիսացող հիմնական միջոցների 2022 թվականի գույքագրման փաստաթղթերի ցանկը հաստատելու մասին» Վեդի համայնքի ավագանու որոշման նախագծով սահմանվում են  որոշման նախագծին կից ներկայացված հավելվածներ, որոնք սահմանում են համայնքի սեփականություն հանդիսացող գույքի ցանկը:
[bookmark: _GoBack]Միաժամանակ, իրավակիրառական պրակտիկայի տեսանկյունից, «Վեդի համայնքի սեփականություն հանդիսացող հիմնական միջոցների 2022 թվականի գույքագրման փաստաթղթերի ցանկը հաստատելու մասին» Վեդի համայնքի ավագանու որոշման նախագծի ընդունման արդյունքում հնարավոր կլինի ճշգրտելու և հստակեցնելու համայնքի սեփականություն հանդիսացող գույքի ընթացիկ հաշվառման տվյալները, ինչն իր հերթին լուրջ խթան կարող է հանդիսանալ համայնքի բյուջետային և զարգացման ռազմավարական պլանավորումներն առավել ճշգրիտ և իրատեսական իրականացնելու համատեքստում:

